
難兵至白溝河景隆率諸將兵合戰都督平安斬其將陳

亨靖難兵復戰內師大敗都指揮瞿能兪通淵滕聚力戰

死之魏國公輝祖殿軍還

　〈按是月辛丑　燕王率衆渡馬駒橋南駐武淸癸丑景隆軍至河閒先鋒平安先至白溝河郭英胡傑等自眞〉

　〈定移營保定期會于白溝河　燕王進至固安謂丘福等曰李九江志大而無謀喜專而違衆郭英老邁退縮〉

　〈平安愎而自用胡觀驕縱不法吳傑雷而無斷數子皆匹夫其來無能爲也惟侍其衆耳然衆不可恃也人衆〉

　〈易亂擊前則後不知擊左則右不應前後不相救左右不相應徒多無益也況彼將師不專而政令不一紀律〉

　〈縱發而分數不明往者鄭材壩之戰衆非不多兵甲非不利逐之卽敗至今槀褫魂奪夫將者三軍之司命也〉

　〈將志衰則三軍之勇不奮而敗跡形矣其甲兵雖多　　餉雖富適足爲吾之資耳爾等但秣馬爾兵聽君指揮〉

　〈舉之如拾地芥又第患爾等過殺當謹以爲戒是蹙侍軍渡王馬河駐營行蘇家橋其夜大雨平地水深　　　〉

　〈王坐奕虐待旦己末燕兵渡曰溝平安伏精兵萬騎違擊　王陸平安䜿子往從吾出塞征胡識吾用兵學故〉

　〈敢爲先鋒今日吾且破之使心膽俱落安驍勇善戰互有勝負燕屢却會都指揮何淸被執方瞑安收兵還營〉

　〈時景隆胡觀郭英吳傑等合兵六十萬聯營白溝河藏火器一窠蜂揣馬丹地中人馬遇之輭爛夜與燕兵大〉

　〈戰　燕王從三騎殿後迷失道下馬伏地視河流辨東西始知營在上流倉卒渡河而北〉

　〈庚申　燕王率衆渡河胡騎三百叛降燕燕胡騎指揮省吉盡掩殺之是日景隆諸軍進戰破燕後軍房寬狼〉

　〈狽走平安善鎗刀斬燕陳亨大將也已而高煦帥精騎數千合　燕王接戰兩軍相持都指揮瞿能引其子及〉

　〈精兵萬餘人奮躍而前大呼滅燕斬百餘騎景隆遂麾諸兵乘敵後　燕王見張玉朱能丘福陣動急又見陣〉

　〈後塵起曰敵繞出吾後矣急馳騎赴之戰甚力左右曰彼衆吾寡奈何宜退就玉軍可以幷力景隆等叫噪益〉

　〈進矢石俱發注如雨殺傷甚衆　燕王三易馬三被創持劒奮擊劒又缺折稍却馬瞿能幾及之　燕王急走〉

　〈隄登高處佯麾鞭若招後繼者景隆等疑有伏不敢上燕王遽寧衆馳入陣陣動會旅風忽起折我大將旗內〉

--

　〈軍大亂崩聲如雷瞿能父子力戰死兪通淵滕聚等昔死　燕王因命乘風縱火燔諸營聯河者于是郭英等〉

　〈潰而西景隆潰而南委棄器械輜畜萬萬計所被殺溺死者二十餘萬人燕兵又追至月様橋降十餘萬人景〉

　〈隆單騎走德州初景隆在師中　上遣中官賜璽書斧鉞渡江忽大風雨暴作舟破盡沉諸江夏四月復賜之〉

　〈至是復盡爲燕軍所奪景隆素專恣紀律不嚴號令煩數議者以爲將非其人天之不假易耳白溝暴骨如莽〉

　〈過者悲焉是役也輝祖承　上命帥師來殿獨得全軍以還〉

　〈陳建曰景隆眞一趙括　文皇方幸其來而子澄乃中敵人之所幸烏在其爲謀國雖然子澄之誤天將以成〉

　〈我　文皇之大業也天之所造雖智者失其謀勇者失其力而況子澄景隆之流乎〉

五月景隆奔濟南靖難兵入德州轉掠濟陽孺學敎諭王

省死之

　〈燕兵執敎諭王省旣而釋之歸坐明倫堂伐鼓集諸生曰此堂名明倫今日君臣之義何如遂大哭諸生信幾〉

　〈省以頭獨柱而死其女靜適卽墨周簿聞靖難兵入濟陽量父必死節預遣人求父遺骸竟得之以歸葬省子〉

　〈禎判𧃍州亦抗節死賊中省字子職吉水人其後有漳州府學敎授陳思賢者茂名人革命日語至思賢堅臥〉

　〈不起迎召其徒伍性厚陳應宗林珏鄒君默曾廷瑞吕賢謂明倫之義正在今日從容設舊君位哭拜如禮遂〉

　〈見執思賢曁六生至京師死之嘉靖中學副邵銳立祠祀之〉

督餉山東參政鐵鉉參軍高巍自臨邑還守濟南○靖難

兵攻濟南景隆出戰敗奔入城被圍鉉巍及統兵盛庸力

禦却之

　〈景隆南奔巍鉉隨之以臨邑感一時城堡望風奔潰方對酌端午忼慨涕泣以死自誓相期協守濟南以須後〉

　〈援遂趨人募兵幷集潰亡士卒景隆自德州來就鉉丁丑　燕王率衆趨濟南己卯景隆出兵合戰城下敗入〉

　〈城燕兵遂圍城疾攻鉉巍等悉力防禦大挫燕衆燕王射書招降生員高賢寧作周公輔成王論答射請罷兵〉

